
   Transkription von Urkunde HLK 1445d
   Ort, Datierung: Lübeck, 1445-07-02

   Signatur: Stadtarchiv Hansestadt Lübeck, XI Niederstadtbuch, 1051

  

 

Jacob bock , een becker , bouen der petersgrouen Woͤnende , vor dem boke / hefft , bekand , dat he vp
enen kop des bachuses , Bouen der petersgrouen / olden ghodeken heysen schullen geuen vnde
vornoͤgen vp Sunte michael(is) / dach erstkomet , vort ouer een jar vp Sunte michaelis dach . l mark
lub(esch) / vp den suluen dach Sunte michaelis vort ouer een jar vp michaelis / l m(a)rk lub(esch) vnde
vp den Sunte michaelis dach vort ouer een jar vp / michaelis dar negest , uolgende l m(a)rk lub(esch)
vnbeworen to betalende / vnde alse denne , schal de erben(omede) 1 godeke heyse Jacob Bocke , den
egendom / des vorscr(euenen) beckerhuses to scriuen laten vor sinen koften kop , beholden darane /
godeken heysen xxv wicbolder rente , de m(a)r(k) vor xx de godeken / jn der stad ouerste boke , to to
scriuende . vor de betalinge desser / vorscr(euenen) termine , hebben godeken gelouet , hermen
lemegauwe / vnde clawes , trosse smede , ok is hir ouer gewesen lambert , van / hulder(e)n vnde junge
godeke heyse . /
 
 
 
______________

1 vergessener Abbreviaturstrich, also: “erben(omeden)”

